
رۆژە هەرە تەڵخەكان
)14(
كاتێك پیلانی رەش������ی جەزائیرمان بیس������ت، هەتا ماوەیەك لە نێوانی خەونە و خەون نییە، گومان و بڕوا 
پێكردندا ماینەوە، كوردستان و شۆڕشە خوێناوییە بێ وێنەكەی لە هەر چوارلاوە گەمارۆ دراوە، هەمووان 
جگە لە خۆفرۆشان، تیادا مابوون و سڕبووی هەواڵەكە و ، ئاگر گرتووی قین وتووڕەیی، بەڵام سەرۆكی 
س������ەربەرزی ئێمە، چونكە سەراپای تەمەنی قاڵی ئەزموونی هێرشی نەیاران و پیلانی چەپەڵی دوژمنان 
ب������وو، زۆر دانایان������ە بە رووی ئەو تراژیدیایەوە چوو، لای ئەو كارێكی س������ەیر و نامۆ و نوێ نەبوو، بەڵكو 

دووبارە بوونەوەی رووداو و مێژووە بەسەرچووەكان بوو.
ئەوەی خەمی گەورەی بوو بە پلەی یەكەم چارەنووس������ی ئەو ژم������ارە زۆرە ئاوارانەی پتر لە چارەگە 
ملیۆنێ������ك ئەب������وون، كە پتر پی������ر و پەككەوتە و ژن و منداڵ ب������وون، هەروەها ئەیزانی گەلی 
كورد بە چ مەرەیەك������ی خراپ ئەچوو، بۆیە بەوپەڕی واقعبینانە هەنگاوی 
نا، دەس������تبەرداری خەباتی چەكداریی و بەردەوامیی خەباتی سیاسی 
و رۆش������نبیری، واتە بەردەوامی ش������ۆڕش، ئەوە بوو كرایە قۆناغی 
گواس������تنەوە لە شۆڕش������ی )ئەیلوول(�ەوە بۆ شۆڕشی )گوڵان(. 
دەن������ا هیچ كاتێ بارزانیی نەمر س������ڵی ل������ە جەنگ و مەرگ 
نەكردۆتەوە، بەڵام گیانی ه������ەر كوردێك لە لای ئەو باوكە لە 

گیانی خۆی ئازیزتر بوو.
شۆڕش لە دڵ و بیری بارزانیدا لە ئاگرەكەی بابەگوڕگوڕ 
ب������ەردەوام و زیندووتر ب������وو. گرووپەكەمان بەڵكو س������ەرجەم 
گرووپەكانی هونەری ش������ۆڕش، كە لە گەش������تی هونەریی 
ئۆردوگاكان������دا بووی������ن، هەمووان كۆس������تمان كەوتبوو، هەر 
رادیۆیەك و دە كەس گوێی پێوە چەس������پ كردبوو، تەنها بە 

چاو ئەدواین و هەموو ئاخافتنەكانیش یەك شت بوو.
ش������ەو داهات ئ������ەو برایانەی بەرپرس������یارێتییان هەبوو، لە 
ژوورێ������ك كۆبووین������ەوە، ئاكام بڕیار درا، چەند كەس������ێكمان 
وەك ل������ە زەینما مابێ، كاكە مەم بۆتانی و نوری وەش������تی 
و من راسپێراین برووس������كەیەك ئاڕاستەی بارەگای پیرۆزی 
بارزانی������ی نەمر بكەین، زۆر ب������ە خوێنگەرمانە هۆنرایەوە كە 
ئێمەی هونەرمەندانی ش������ۆڕش ئامادەیی خۆبەخت كردنین و 
بەرەن������گار ئەبین������ەوە.. بەهەرحاڵ كار لە كار ت������رازا بوو، ئەوە 

قەدەری سەرۆك و گەلەكەمان بوو.
خۆمان گەیاندە پێنجوین، ئیتر تەنها رێگای خۆدان بە دەستەوە 
بوو، واتە چوونە س������ای رژێمەوە، من بەش بە حاڵی خۆم بێزم لە 
رژێمی ش������ای بەرباد ئەبووەوە، مەرگی خۆمم پێ رەواتر بوو، 
نەك چوونە س������ای ئەو ش������ایەی گەورەترین كارەساتی بەسەر 

هێناین.
كاتێ گەیش������تینەوە بارەگەكانمان رووەو بارەگای هێزی 
)خەبات( چ������ووم، باوكەڕۆ زۆر وێران ب������وو! چاوم بەو 
نەبەردانەی وەك ش������ەهید فەتاح ئاغا و شەهید نوری 
حەمە عەلی و ش������ەهید مەجید س������وڵتان كەوت، كە 

ئەو ساتانەی ناسڕێنەوە

ئەحمەد سالار
مانگانە بۆ گوڵان دەینووسێت

هەر ئەتگوت ئەو ش������ێرە زامدارەن كە ب������ە بەرچاویانەوە بێچووەكانی 
كوژراوە.

ئەوەی لە نزیكەوە لە پێش������مەرگە گیان لەسەر دەستەكانی هێزی 
)خەبات( و هێزی )ئەزمڕ(م بینی هەموویان مەرگیان بۆ خۆش������تر 
بوو. دیارە ئەوە رای هەر هەموو پێشمەرگەكانی كوردستان بوو، ئەو 
شەوە چۆن لە ئێمە رۆیشت، لە كەس نەڕوا، هەر ئەتگوت شەو بۆتە 

مێردزەمەیەكی ترسناك و نینۆكەكانی لە گەروومان گیر كردبوو.
ب������ۆ بەیانی بڕیاری گەڕانەوەمان دا، جارێ بەر لە گش������ت كارێ 
دۆڵابێكی ئاسنی گەورەم لا بوو، كە چی دۆسییە و تۆمار و نهێنی 
رێكخراوی )یەكێتی لاوانی دیموكراتی كوردستان( بوو، لە سەرەتاوە 
هەت������ا ئەو رۆژە لە ژوورەكە هێنامە دەرێ و نەوتم بەس������ەردا كرد و 
ئاگرم تێبەردا، دانیشتم بە دیارییەوە هەتا دوایین لاپەڕەی دامردەوە، 

نەبادا دەست دوژمنان بكەوێ.
ئەوس������ا بۆ دواجار ئاوڕم لە گوندەكە دایەوە و بە س������ەڵتی كەوتمە 
رێگا، پاش������ان لەگەڵ حاجی برام و چەند هونەرمەندێكی گرووپەكە 
ب������ە پێ ملی رێگامان گرتە بەر. دیارە پارەی ئۆتۆمبیلم پێ نەبوو، 
هەرچەندە هەمیش������ە بۆ تەنگانە ئەموستیلەیەكی زێڕی تۆكمەم لە 
پەنج������ە ئەكرد، بەڵام بەر لە ماوەیەك فرۆش������تبووم، مانگێك بەر لە 
كارەس������اتەكە، دایكی ئەندامێكی گرووپەكەمان س������ەردانی دایكمی 
كردبوو، كە سەردانی كوڕەكەی ئەكات، ئەوسا دایكم بڕی دوو سەد 
دین������اری دابوویێ كە بمداتێ، هەرچەندە ئەو ژنەش������م بینی، بەڵام 
باسی نەكرد، تومەز لە مەریوان پارەكەی دابوو بە كەلوپەلی ئێرانی 

بۆ فرۆشتن.
هەرچۆنێ بێ، رێگامان گرتە بەر، ش������ەوێكی درەنگ گەیشتینە 
س������ەر ئاوەكەی )قەڵاچوالان(، هەرچەندە ئاوەكە هەس������تا بوو، بەڵام 
بوارمان لێی بینییەوە و پەڕینەوە، پشوویەكمان بو داو هەتا گەیشتینە 
دەمەو سپێدە، نانێكی سەرپێی ئەوتۆمان خوارد، كەمێك بەری دڵمان 
بگرێ، پەیتا پەیتا خەڵكی بە لێش������او رێگایان ئەبڕی، رێگا بڕینێك 

كە نازانی چیت بەسەردێ.
لە تاقی نیوەڕۆدا پاش ماندووبوونێكی ئەژنۆ پس������ێن، گەیشتینە 
گون������دی )قڕگە(ی رۆژهەڵاتی س������لێمانی، لەبەر بەرۆش������كەیەك 
وچانمان بۆدا و ئیدی هەرچییەك پیادە بوایە، یان كاروانچی پرسیار 
و س������ۆراغی ئەوانەمان ئەكرد كە لەو چەند رۆژەدا گەڕاونەتەوە لە 
چی������ا، چ گرفتێكیان تووش بووە. چ������ارە نییە و )هەرچییەك ئەبێ 
با ببێ(، كاتێ بە دیواری ش������اردا ش������ۆڕ بووینەوە، چایخانەیەكی 
پەرپووتی لێ بوو. چەند پۆلیسێ بە كەمالی ئیسراحەتەوە خەریكی 
دۆمینە بوون. لە خوارەوە مەخفەرێكی پۆلیس بوون خەڵك ریز كرابوون 
و ناونووس ئەكران و دەس������تە دەستەش سواری لۆری زیلی سەربازی 

ئەكران و رەوانەی ناو شار ئەكران، ئێمەشیان سەرخست و بە ناو شاردا 
بردیانین بەرەو بارەگای )فرقە( كە جاران ش������وێنی نزرگەی خدری 
زیندە بوو، خەڵكی ئێوارانی چوارشەممە مۆمیان لێ دائەگیرساند، 
كاكە )حەس������ەن گەرمیانی(ی هونەرمەندیش لە تەنیشت منەوە بوو. 
خواخوام������ان بوو كەس نەمانبینێ و نەمانناس������ێتەوە، خەڵكەكەش بە 
لێش������او رژابوونەوە ئەو ناوە. بە ریز بە بەردەمی گرووپی وێنەگرتنی 
تەلەفزیۆنیدا براین. وێنەگرەكەم ناسییەوە، لە ئەكادیمی قوتابی بوو 
)وەلید(ی ناو بوو، دیارە بە هۆی سەر و جامانەكەمەوە سوپاس بۆ خودا 
نەیناسیمەوە، پاشان دەستە دەستە براینە ئەو بەرەوە كە بەڕێوەبەرایەتیی 
)ئەمن( بوو، هەریەكە فۆرمێكیان داینێ كە هەش������تا پرسیاری تیا 
بوو، ئەبوو وەرامی بدەینەوە. پاش������ان پسوڵەی دەستبەردارییان داینێ 
و هاتینە دەرێ. هەر لە ش������ەقامەكە )كاك بەهادین عەلی رەشە( كە 
زاوامە چاوەڕوانمان بوو، بردینیەوە بۆ ماڵەوە، بەڵام هێندە س������ەیری 
دڵتەنگییەكەی ئەوم ئەكرد، ئەوەندە سەیری دەوروبەرم نەئەكرد! منێك 
چەندین جار خەونم بە بەردەركی سەرا و رەشەباكەی شارەوە ئەبینی، 
ئەوە من نەبووم كە هەر ئاوڕیش������م لێ نەئەدایەوە، گەیشتینە ئاستی 
كۆڵانەكەمان لە گەڕەكی )تووی مەلیك( نزیك شەقامی )ئیبراهیم 
پاشا(، دایكم خێرا هەواڵی گەیشتینەوەی بیستبووین، بۆیە تاكێكی 
دەرگاكەی خس������تبووە سەر پش������ت، ئای لەو سات و وەختەی دەستم 
كردە ملی دایكم و وەك منداڵێكی ساوا دامە پرمەی گریان، چووینە 
ژوورێ باوكم لە هەیوانەكە چاوەڕوان بوو، دەس������تەكانیم ماچ كرد و 
دی������ارە دایكم ئەیزانی حەزمان لە چ چێش������ت و خواردنێكە بە دڵ و 
گیان لێینابوو، ئێمەش چونكە گەیش������تبووینە نزیكەی عەسر، بۆیە 
تەواو برسیمان ببوو، چووینە سەر مێزی خوان و بۆن و بەرامەی ئەو 
)تاس������كەبابی(یەی ئەهات كە بەتایبەتی لێیئەنا و بۆن و بەرامەی 
حەوت گەڕەك ئەڕۆی. پلەگۆش������تی ب������ەرخ و پلە دووگ و پیازی 
فیچقەی بە توولەداری هەنارەوە ئەكرد و چین چین بە داو دەرمانەوە 

دایئەچەنی، لەگەڵ قوبوڵی برنجی بازیان و چەشنەها شلە....
پاش نانخواردن، گەرم������اوی )جەهەننەمی(مان هەبوو، داغ ببوو، 
خۆشتنێ بە هەموو ئەو ساڵە خۆشتنی وام بەخۆمەوە نەدیبوو، پاشان 
جلوبەرگی خاوێنم پۆش������ی و وتم س������ەرخەوێكی بۆ بشكێنم، بەڵام 
هەر ئەوس������ەر خەوە پتر لە حەوت سەعاتی خایاند، بەڵام هەر وڕی 
و كاس������ی كارەس������اتەكە بەری نەدابووم، بۆ بەیانی وەك جاری جاران 
خ������ۆم گۆڕی، بەڵام هەر قاتم تاقی ئەكردەوە بە بەرم دەڵپ و گەورە 
بوو، ئەتگوت قەرزم كردوون، كەوتمە پێش������وازی دۆس������ت و خزمان، 
كاك������ە )حیكمەت هیندی( كە زۆر بی������ری یەكترمان ئەكرد هات و 
بەخۆش������ییەوە نەوەستا منیشی خستە گریان، ئەوەی لە هەموو شتێ 

ناخۆشتر و گرانتر بوو، گێڕانەوەی مایەی كارەساتەكە بوو.

هیچ كاتێ بارزانیی نەمر سڵی 
لە جەنگ و مەرگ نەكردۆتەوە، 

بەڵام گیانی هەر كوردێك لە 
لای ئەو باوكە لە گیانی خۆی 

ئازیزتر بوو

ماریۆ دیدیڤانۆڤیك ماكییری ئەس������تێرە و نمایشكاری جلوبەرگی ئەمریكی كیم كارداشیان هۆكاری 
جوانیی رووخس������ار و دەموچاو و دەركەوتنی بەردەوامی كارداش������یانی لە وێنەكان و بۆنە هونەری و 

كۆمەڵایەتییەكان، یان لەسەر فەرشی سووری فیستیڤاڵەكان ئاشكرا كرد.
ماریۆ لە لێدوانێكدا كە تا راددەیەك مایەی سەرس������وڕمان بوو، رایگەیاند: كیم كارداشیان لە یەك 
دانیش������تنی ماكیاژدا نزیكەی 50 جۆرە كرێم و س������ووراو بۆ روومەت و لێ������و بەكاردەهێنێت كە 
خەرج������ی رۆژانەیان دەكاتە نزیك������ەی 1700 دۆلاری ئەمریكین ئەمەش بڕە پارەیەكی زۆرە بۆ 

ئەستێرەیەكی ناودار.
هەر لەم بارەیەوە ماڵپەڕی )كلۆزەر ئێف ئێن ئار(ی فەڕەنس������ی ئاشكرای كرد جگە لەم بڕە 
پارە زۆرەی كە رۆژانە لە میكاژدا خەرجی دەكات و تا ئێس������تا بۆ هەموو لایەك ش������اراوە 
بووە، كیم چەند موحازەرەیەكی پێشكەش كردووە دەربارەی چۆنیەتی بەكارهێنانی مكیاژ 
و چەن������د نهێنییەكی جوانی خۆی ئاش������كرا كردووە، لەوان������ەش هونەری مۆنتۆریج كە 
تەكنۆلۆژیای بەكارهێنانی كرێمی سەرەكی كراوە و تۆخە لەگەڵ 50 هەنگاوی دیكەی 

پێویست بۆ تەواوكردنی دانیشتنێكی سەركەوتووی مكیاژ.

كیم كارداشیان رۆژانە 1700 دۆلار 
لە مكیاژ خەرج دەكات

ب������ە هۆی ناوبانگی زۆری لەس������ەر ئاس������تی جیهان بە گش������تی وایكردووە كە 
ئەمیتاب باتشان ببێتە یەكێك لەو ئەستێرانەی كە زۆربەی ماركە جیهانییەكان لە 
ریكلامەكانیان پش������تی پێ ببەستن، ئەمە جگە لەو كارە هونەرییە بەردەوامانەی 

كە بەش������داریی تێدا دەكات، ئەمەش كاریگەریی لەسەر ئەوە دەبێت كە نەتوانێت وەكو 
پێویست كات بۆ خانەوادەكەی تەرخان بكات.

ناوبانگ������ی ئەمیتاب وایكردووە كە لە زۆربەی كارو چالاكییە هونەرییە جیهانییەكاندا ئامادە 
رۆڵەكەی س������ەرەكی بێ������ت، یان بێت و س������اڵانە ل������ە زیاتر لە 3 فیلم������دا رۆڵی هەیە، جا 
ك������ەی لاوەك������ی و میوان، ئەم چالاكییە زۆرانە وایانكردووە كە  دە خانەوا
نیگەران بن و سنوورێك بۆ كارە زیادەكانی دابنێن، لەم 
بارەیەوە سەرچاوەیەكی نزیك لە خانەوادەی ئەمیتاب 
رایگەیاند كە بەش������ێكی زۆری ئەو داوەتنامانەی 
بۆ ئەمیتاب دێن لەس������ەر ئاستی خانەوادەكەی 
گفتوگۆیان لەسەر دەكرێت، بۆ ئەوەی بزانن تا 

چەند پێویستە بەشداریی تێدا بكات یان نا.
ئەبهیش������ك  رایگەیاند كە  زیاتر  س������ەرچاوەكە 

باتش������انی كوڕی زۆر ج������ار داوا لە باوكی دەكات 
كە پەلە ن������ەكات لە رەزامەندی دەربڕین لەس������ەر 
بەشداریكردن لەو هەموو چالاكییە جۆراوجۆرانە 
لەبەر چەن������د هۆكارێكی تەندروس������تی، بۆیە 
زۆر جار ناچ������ار دەكرێ كە بەش������داری لەو 

چالاكییانەدا نەكات.
ئاش������كرای كرد: جگە  زیاتر  سەرچاوەكە 
لەوە ئەمیت������اب زۆر چالاك������ە لە تۆڕە 

كۆمەڵایەتیی������ەكان و ت������ا درەنگانی 
ئەم������ەش  ناخەوێ������ت،  ش������ەو 

بەرچ������اوی  كاریگەرییەك������ی 
تەندروس������تییەكەی  لەس������ەر 

هەیە.

خانەوادەی ئەمیتاب سانسۆری 
لەسەر دادەنێن

ێنم
ێكبه

وسەر

ی ها
ە ژیان

ڵ رەنگ
یی مندا

ەر خۆشەویست
مننە فەزالی: لەب

ری
ونە
ه

57 ژمارە )1040(  2015/8/31



ژمارە )1040(  582015/8/31

ری
ونە
ه

ری
ونە
ه

خانمە هونەرمەندی ش������اری س������لێمانی نیان عەبدوڵا ئەویش بەم ش������ێوەیە رای خۆی س������ەبارەت بە 
بابەتەكە خس������تەڕوو: پێویس������تە هەموو گەلی كورد هەر یەكە لە شوێن و پێگەی خۆیەوە پشتگیری 
لە پێش������مەرگەی كوردستان بكات، دەستخۆشی لەو هونەرمەندانە دەكەم كە سروودیان بۆ پێشمەرگە 
وت������ووە، ب������ەڵام تێبینیم كردووە لە نێو ئەم س������روودانە كاری كرچ و كاڵیش هەیە، س������روود هەر ئەوە 
نییە هۆنراوەیەك بۆ پێش������مەرگە وترا بێت، بچیت ئاوازێكی بۆ دانێیت و تۆماری بكەیت، س������روود 
زۆر لەوە گەورەترە و تایبەتمەندیی خۆی هەیە، ئەو كەس������ەی س������روودێك دەڵێت، پێویستە لە بارەی 
ش������یعر و ئاوازەكە گونجانێك درووس������ت بكات لە نێوانیان لە كاتی وتنی سروودەكە، هەروەها حەماس 
و رۆحیەتێك������ی تێدا بێت كە ببێتە هۆی ئەوەی حەماس بە گوێگر ببەخش������ێت، بۆ نموونە كاتێك ئێمە 
گوێمان لە سروودەكانی شڤان پەروەر و محەمەد جەزا و هونەرمەندانی دیكە دەگرت، جۆرێك لە رۆحییەتی 
شۆڕش������گێڕی لە ناخی ئێمە درووست دەبوو، پێش������مەرگە قارەمانەكانیش پێویستیان بەم جۆرە سروودانە بوو، 
بەردەوامیش گوێیان لێدەگرت، هەر ئەمەش دەبووە هۆی بەرزكردنی ورەی پێشمەرگە، بەڵام باوەڕ ناكەم ئێستا 

پێشمەرگەكان گوێ لەو سروودە كرچ و كاڵانە بگرن.

نازێ عەزیزی خانمە هونەرمەندی رۆژهەڵاتی كوردس������تان دەربارەی س������روود و كاریگەرییەكانی دەڵێ: راستە 
بەش������ێك لە هونەرمەندان س������روودیان بۆ پێشمەرگە گوت، بەڵام زۆربەش������یان تەنیا بۆ بەرژەوەندی خۆیان و 
ناوبانگ دەرخس������تنی زیاتر گوتیان، یان نوێیان كردەوە، نەك بۆ پێشمەرگە، چونكە بە حوكمی ئەوەی 
لە نێو خەڵكدا بووم، ئەم قس������انەم لێیان دەبیس������ت و دەیانگوت لە جیاتی ئەوەی بێن گۆرانییەك، یان 
س������روودێك بڵێن، كارێكی دیكە بۆ پێش������مەرگە بكەن باشترە، ئەوەی من تێبینیم كردووە ئەوەیە كە 

زۆربەی ئەوانەی سروودیان وتووە لەم ماوەیە، تەنیا مەبەستیان ناوبانگ پەیداكردنی زیاتر بووە.
 من كاتێك لە رۆژهەڵاتی كوردستان بووم كە ژێردەستە و ئازاد نییە بە هۆی هەستی نەتەوایەتی 
و دوورەوڵاتی سروودم وتووە، بەڵام دوای ئەوەی هاتینە باشوور كە ئازادە، زۆر زۆر بەداخەوە بینیمان 
كە زۆر كەس قەدری ئەو ئازادییە و دەستكەوتەكانی نازانن. من پێموایە بەو شێوەیەی كە پێشبینییان 
كردووە لەلایەن خەڵكەوە پێش������وازی لە سروود نەكراوە، بۆ نموونە زۆربەی خەڵك سروودەكانیان لەبەر 
نەكردووە، بەڵام پێش������تر وانەبوو، هەموومان دەزانین كە پێش������تر هونەرمەندان سروودیان وتووە و خەڵك 
ش������ەڕی بەو س������روودانە كردووە، من منداڵ بووم لە بیرمە كە خەڵك ب������ە دەنگی محەمەد جەزا و 
ش������ڤان پەروەر و ناسر رەزازی و میكایل ش������ەڕی كردووە، بەڵام ئێستا وا نییە، چونكە سروودەكان 
كاریگەرییان نییە و بە دڵ ناكرێ، بۆ نموونە دەچن لە بەرەكانی جەنگ چەند گرتەیەك تۆمار 

دەكەن و دەیكەنە ڤیدیۆ كلیپ.

چۆن هونەرمەندان دەڕواننە 
سروودەكانی ئێستا؟
دوای هێرش������ی تیرۆریستانی داعش بۆ سەر كوردس������تان زۆربەی هونەرمەندانیش پێشمەرگە ئاسا بە گوێرەی توانای خۆیان 
بە گۆرانی و سروودی نیشتیمانی دژی ئەم هێرشە دڕندانەیەی دوژمنان وەستانەوە و بە دەیان ڤیدیۆ كلیپ بەرهەمهات كە 
گوزارشتیان لە خەباتی پێشمەرگە و بەرگریی بێ وێنەی لە خاكی كوردستان دەكرد، هەروەها چەندین كورتە فیلم و فیلمی 
دیكیومنتی بەرهەمهێنران، بەڵام بەشێك لە هونەرمەندان و شارەزایانی ئەو بوارە بەتایبەتی گۆرانی و موزیك رەخنە و گلەییان 
لە بەشێك لە سروودەكان هەبوو و پێیانوابوو تەنیا بۆ كلیپ كردن و دەركەوتن وتراون مەرجە پێویستەكانی سروودیان تێدا نییە، 

بۆیە بە پێویستمان زانی راو سەرنجی چەند هونەرمەند و شارەزایەكی ئەم بوارە وەربگرین.

هونەرمەند قادر ئەس������عەد كە س������اڵانێكە لە بواری گۆرانی������دا ناوێكی دیارە، وتی: كاری 
هونەری س������روود بۆ خاك و نیش������تمان كارێكی هێندە ئاسان نییە، تاكو بتوانی لە شەو و 
رۆژێكدا ئەنجامی بدەی. پێموایە س������روودوتن دەبێت بە شێوەی كۆمەڵ بێت. مەبەستم 
كۆڕاڵی گەورە كە كۆمەڵێك دەنگبێژی باش سروودەكە بڵێن، هەروەها تێكستە شیعری 
ش������یاو و كاریگەر، ئاوازێكی ریتمی س������روودی تایبەت و وێنەی تایبەتی پێویستە. 

سروودیش لق و پۆپی خۆی لێ دەبێتەوە.
قادر ئەس������عەد هەروەها دەڵێ: بێس������ەروبەرییەكی زۆر هەیە و كە كێشە سەرەكییەكە 
نەبوونی خەڵكی پسپۆڕ و ئەكادیمییە لەم بوارەدا. دەتوانم بڵێم ئێمە هێشتا لە قۆناغی 
س������ەرەتاداین لە هونەری سروود، راس������تە هەندێك هەوڵی تاك تاكە دراوە لێرە و لەوێ، 

بەڵام هەوڵەكان زۆر بە پەرتەوازەیی دراون، هەر كەسەو لەلایەن خۆی كاری بۆ كردووە، بە 
بێ گوێدان بە پرەنسیپ و مەرجەكانی بنەڕەتی سروود و هەندێكیان هیچ مانا نابەخشن، 

تەنانەت هەندێك س������روودی وا وتراوە كە بە گوێگرتن و پەخش������كردنیان مەترس������ییان لە سەر 
ئاسایشی نەتەوەیی دەبێت.

هونەرمەند عەبدولعەزیز س������لێمان كە یەكێكە لە كەس������ایەتییە دیار و بەرچاوەكانی شاری زاخۆی 
دەلال و كوردستان بەگشتی و لە ئێستا و لە سەردەمی شەڕی بەرگری و خەباتی شاخیشدا 

چەندین س������روودی بۆ هونەرمەندان ئامادە كردووە و ش������ارەزاییەكی تەواوی لەو بوارەوەدا 
هەیە، س������ەبارەت بە هەمان پرس دەڵێ: ژیان و بوونمان وەك نەتەوە و وڵات پەیوەس������تە 
بە پێش������مەرگە، لەم كاتەش������دا هونەرمەند بە سروود دەتوانێت خۆشەویستیی خۆی بۆ 
كوردستان و پێش������مەرگە دەرببڕێت، بەڵام هەموو كەسێكیش هونەرمەند نییە، بۆیە 
ئەوەی س������روودێك بۆ پێشمەرگەش بڵێت دەبێ س������روودەكە شایەنی ئەو ناوە بێت لە 
رووی ئاواز و تێكس������ت و ئەدایەوە و تا چەند كاریگەریی هەیە، ئەگەر وا نەبێت، 

نەگوترێت زۆر باشترە، بەڕای من هەموو كەسێك پێویست ناكات سروود بڵێت.
س������ەبارەت بە مەرجەكانی سروود مامۆستا عەبدولعەزیز دەڵێ: سروود لە گۆرانیی 
ئەڤین������داری، یان كۆمەڵایەتی جیاوازە، لەو كاتەدا دەوترێت كە رووداوێكی گرنگ 

و گەورە لە نێو میللەتدا هەبێت، وەك شۆڕش������ێك، یاخود پێشكەوتن، یان شەڕێك كە 
بە سەر میللەتدا سەپێندرابێت، بۆیە پێویستە تێكستەكەی زۆر بەهێز و كاریگەر بێت و 

بە وردی هەڵبژێردرابێت، ناكرێ هەر كەس������ێك بێت و تێكستی سروودێك بنووسێت، دەبێت 
كەسێكی بە ئەزموون و ناسراو ئەو كارە بكات كە ناو و سەنگی خۆی هەبێت، ئاوازەكەیشی 

دەبێ كاریگەریی لەسەر هەستی پێشمەرگە و هەموو تاكەكانی كۆمەڵگە هەبێت.

بوره������ان محەمەدی هونەرمەندیش پێوایە س������روود تایبەتمەندی������ی خۆی هەیە و لەم 
بارەیەوە دەڵێ: س������روود جیاوازە لەگەڵ گۆرانی و ئیقاعەكانی مارش������ی سەربازییە، 
بەداخەوە دەڵێم زۆرێك لەو بەرهەمانەی بە ناوی س������روود لە میدیاكان بڵاودەكرێنەوە، 
غەدرە ناویان بنێین سروود، من رێزم هەیە بۆ ئەوانەی دەیڵێن، بەڵام لەوانەیە دەنگی 
ئەو بۆ س������روود نەبێ، یاخود لەو بوارەدا سەركەوتوو نەبێ، كەسانێك هەن دەنگیان بۆ 
گۆرانیی س������ۆزداری گونجاوە، كەچی دەیبینی سروود دەڵێن، هەست دەكەم تەنیا بۆ 

ئەوەیە بڵێ منیش ئەوەتام سروودم هەیە،پێموایە ئەگەر نەیڵێن زۆر باشترە.

